
Ευχή για τη δυσλεξία 

 

Εὐχὴ εἰς δυσλεξίαν 

 

Δέσποτα Κύριε Ἰησοῦ Χριστὲ ὁ Θεὸς ἡμῶν, ὁ προαιώνιος 

Λόγος τοῦ Πατρός, ὁ πλάσας ἡμᾶς κατ’ εἰκόνα σὴν καὶ καθ’ 

ὁμοίωσιν καὶ δωρησάμενος ἡμῖν πρὸς τοῖς ἄλλοις χαρίσμασι τὴν 

διὰ τοῦ ἐνδιαθέτου καὶ προφορικοῦ λόγου δυνατότητα 

κοινωνίας μετὰ Σοῦ καὶ τῶν συνανθρώπων ἡμῶν· ὁ τοῦ 

προφήτου Ζαχαρίου λύσας τὴν τιμωρίαν τῆς ἐπιβληθείσης 

ἐννεαμήνου σιωπῆς καὶ τῶν κωφῶν καὶ μογιλάλων θεραπεύσας 

ὡς ἰατρὸς ψυχῶν τε καὶ σωμάτων τὴν ἐκ γενετῆς ἀλαλίαν· ὁ τοῖς 

ἀγραμμάτοις Μαθηταῖς διὰ τῆς ἐν εἴδει πυρίνων γλωσσῶν 

ἐπιφοιτήσεως τοῦ Παναγίου Πνεύματος δοὺς τὴν θαυμαστὴν 

γλωσσολαλίαν καὶ ἀναδείξας αὐτοὺς πυρφόρους κήρυκας τοῦ 

Εὐαγγελίου σου·  παρακαλοῦμεν Σε καὶ δεόμεθα ἐξ ὅλης ψυχῆς 

Φιλάνθρωπε Κύριε, εὐλόγησον τὸν δοῦλόν σου ....... καὶ 

θεράπευσον αὐτοῦ τὴν δυσλεξίαν, ὅπως δύναται ἐφεξῆς 

κοινωνεῖν εὐκόλως μετὰ τοῦ περιβάλλοντος καὶ χρᾶται μετ᾿ 

εὐκολίας τῷ τε ἐνδιαθέτῳ καὶ προφορικῷ λόγῳ, εἰς εὐλογημένην 

καὶ κεχαριτωμένην πορείαν τοῦ βίου αὐτοῦ, δοξάζων διὰ παντὸς 

τὸ πανάγιον καὶ προσκυνητὸν Ὄνομα τοῦ Πατρὸς καὶ τοῦ Υἱοῦ 

καὶ τοῦ Ἁγίου Πνεύματος.  

 

Ἀμήν. 


